	ՀԻՄՆԱՎՈՐՈՒՄ
<<Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ լրացում կատարելու և Հայաստանի Հանրապետության արտակարգ իրավիճակների նախարարությանը գումար հատկացնելու մասին>>  ՀՀ  կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	               2017 թվականի ընթացքում Ռուս-հայկական մարդասիրական արձագանքման կենտրոնը ռուսական կողմից ստացել է փրկարարական տեխնիկա, գույք և սարքավումներ այդ ամենի պահպանության նպատակով անհրաժեշտություն է առաջացել ՀՀ Կոտայքի մարզի Գետարգել համայնքում գտնվող Ռուս-հայկական մարդասիրական արձագանքման կենտրոնի տարածքում իրականացնել կառուցման, նորոգման և հիմնանորոգման աշխատանքներ, քանի որ ներկայիս գոյություն ունեցող կառույցները գտնվում են ոչ բարվոք և անմխիթար վիճակում և պետք է հիմնովին վերանորոգվեն: 

      Անհրաժեշտ է գոյություն ունեցող կայանատեղիների, տանիքների հիմնարար վերանորոգում, նոր շվաքարանների /կայանատեղիների/ կառուցում, ինչպես նաև արագ հավաքվող ուսումնավարժական բազմաֆունկցիոնալ համալիրի կառուցում: 
      Մինչ այժմ այս ամենը պահվել է բացօդյա, անմխիթար պայմաններում:  
      Անգարի մոնտաժը իրականացվելու է ռուսական կողմից` ներկայումս պատրաստվում են նախագծանախահաշվային փաստաթղթեր, որոնք ներկայացվելու են ռուսական կողմին, իսկ անգարի կոմունիկացիան նախատեսվում է իրականացնել ՀՀ արտակարգ իրավիճակների նախարարության կողմից, որոնց համար կազմվել են նախագծանախահաշվային փաստաթղթեր: 
 
Ռուս-հայկական մարդասիրական արձա​գանքման կենտրոնում նախատեսվող շինարարա​կան աշխատանք​ները բաժանվել են փուլերի՝ ըստ առաջնահերթության:                                         Առաջին փուլով նախատեսված է թվով 22 և 15 դարպասներով տեխնիկայի շվաքարանների տանիքների հիմնանորոգման աշխատանքներ՝ համապատասխանաբար 31,349.19 հազար դրամ և 48,212.07 հազար դրամ նախահաշվային արժեքներով (Ամփոփ նախահաշվային հաշվարկները կցվում են):
     Ելնելով վերոգրյալից անհրաժեշտ է Հայաստանի Հան​րապետության 2018 թվականի պետական բյուջեով նախատեսված Հայաստանի Հանրա​պե​տության կառավարության պա​հուս​տային ֆոնդից ՀՀ արտակարգ իրավիճակների նախա​րա​​րությանն ինն ամսում հատկացնել 79,561.26 հազար դրամ:


	2.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների 

բյուջեների վրա ազդեցության

	
	Սույն որոշման նախագծի  ընդունմամբ ՀՀ 2018 թվականի պետական բյուջեում կառաջանա 79,561.26 հազար դրամի ծախս:


ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ

             ՆԱԽԱՐԱՐ        






    ԴԱՎԻԹ ՏՈՆՈՅԱՆ
